
Gabay para sa Batay sa mga Resulta sa Pagsusuri 

 

 

 

1. Ano ang isang Coronavirus? 

Ang mga coronavirus ay isang malaking pamilya ng mga virus. Marami sa kanila ang humahawa sa mga hayop, 
ngunit ang ilang mga coronavirus na mula sa mga hayop ay maaaring mag-evolve (magbago) na maging isang 
bagong coronavirus para sa mga tao na maaaring kumalat mula sa tao-sa-tao. Ito ang nangyari sa bagong 
coronavirus na kilala bilang SARS-CoV-2 na nagdudulot ng sakit na kilala bilang COVID-19. Ang mga sakit na 
mula sa mga coronavirus sa mga tao ay karaniwang nagsasanhi ng banayad (mild) hanggang sa di-gaanong 
malubha na sakit, tulad ng karaniwang sipon.  
 

2. Paano kumakalat ang mga Coronavirus? 

Tulad ng iba pang mga sakit sa palahingahan, tulad ng trangkaso, ang mga pantao na coronavirus ay 
kadalasang kumakalat sa ibang tao mula sa isang nahawaang taong may mga sintomas sa pamamagitan ng: 

• Maliliit na patak na nalikha sa pamamagitan ng pag-ubo at pagbahin. 

• Malapitang personal na pakikisalamuha, tulad ng pag-aalaga ng isang nahawaang tao. 

• Paghawak sa isang bagay o bahagi na mayroong virus, pagkatapos ay hahawakan ang iyong bibig, ilong, 

o mga mata bago nahugasan ang iyong mga kamay. 

 

3. Ano ang mga sintomas ng COVID-19? 
 
Ang mga naiulat na sakit ay sumasaklaw mula sa mga tao na may banayad (mild) o walang mga sintomas 
hanggang sa mga taong nagkasakit nang malubha, na nangangailangan na maospital, at namamatay.  
Kasama sa mga sintomas ang: 

• Lagnat 

• Ubo 

• Hirap sa paghinga 

 

4. Wala akong mga sintomas ngunit sinuri pa rin para sa COVID-19, mayroon ba akong 

dapat gawin habang hinihintay ang aking mga resulta sa pagsusuri? 
 

Hindi namin inirerekumenda na magpasuri para sa COVID-19 ang mga indibidwal na walang mga sintomas 
ngunit kung ikaw ay susuriin kahit na wala kang mga sintomas, dapat patuloy mong sundin ang 
inirekumendang mga kasanayan sa panlipunang pagdistansya, tulad ng pananatili sa bahay at pananatiling 
hindi bababa sa 6 na talampakan ang layo mula sa ibang mga tao kapag ikaw ay nasa labas ng iyong tahanan 
hanggang sa bumalik ang mga resulta ng iyong pagsusuri. Dapat mo ring gamitin ang isang cloth face covering 
tuwing umaalis ka sa bahay para sa anumang mga pangunahing gawain. 
Kung ikaw ay nakasalamuha sa isang pinaghihinalaang o positibong kaso ng COVID-19 dapat kang manatili sa 
quarantine sa iyong bahay at malayo sa ibang mga tao hanggang sa bumalik ang iyong mga resulta at 
pagkatapos ay sundin ang gabay sa ibaba batay sa kung ano ang ipinapakita ng mga resulta. 

5. Wala akong mga sintomas ngunit sinuri pa rin para sa COVID-19 at ang aking 

pagsusuri ay negatibo, mayroon ba akong dapat gawin? 
 

Dapat kang magpatuloy na manatili sa bahay maliban kung ikaw ay isang pangunahing manggagawa o 
kailangan mong makakuha ng mga pangunahing serbisyo. Kapag ikaw ay aalis sa iyong tahanan, sundin ang 
inirekumendang mga kasanayan sa pisikal na pagdistansya sa pamamagitan ng pananatiling hindi bababa sa 6 
na talampakan ang layo mula sa ibang mga tao at paggamit ng isang takip sa mukha na tela kapag ikaw ay 
nakikisalamuha sa ibang mga tao sa labas ng iyong bahay. Mahalagang tandaan na ang isang negatibong 
resulta ng pagsusuri ay maaari lamang mangahulugan na hindi ka nahawaan sa panahon na ginawa ang 
pagsusuri ngunit maaari ka pa ring mahawaan sa ibang pagkakataon kaya mahalagang magpatuloy na 
magsagawa ng mga hakbang sa pag-iwas tulad ng pisikal na pagdistansya at paghuhugas ng iyong mga kamay 
nang madalas. 
 
Mahalagang tandaan na kung ikaw ay nakasalamuha ng isang pinaghihinalaang o positibong kaso nang ikaw ay 
sinuri, dapat kang manatili sa quarantine sa buong 14 na araw kahit na ang iyong pagsusuri ay bumalik na 
negatibo. Ito ay dahil ang yugto ng inkubasyon para sa virus ay maaaring hanggang sa 14 na araw at maliban 
kung ikaw ay nasuri sa ika-14 araw mula sa iyong pagkakalantad, isang negatibong pagsusuri nang mas maaga 
sa panahon ng quarantine ay hindi nangangahulugang hindi ka nahawaan. 
 

6.  Wala akong mga sintomas ngunit sinuri pa rin para sa COVID-19 at ang aking 

pagsusuri ay positibo, mayroon ba akong dapat gawin? 
 

Kahit na wala kang mga sintomas, kung bumalik na positibo ang iyong pagsusuri ay dapat kang manatili sa 
bahay at malayo mula sa publiko nang hindi bababa sa 7 na araw mula nang ikaw ay sinuri. Habang natututo 
kami nang higit pa tungkol sa novel coronavirus, nalaman namin na ang mga tao ay maaaring makahawa bago 
sila magsimulang magpakita ng mga sintomas.  Maaaring ang iyong pagsusuri ay nagawa bago magsimula ang 
iyong mga sintomas o kaya ay hindi ka talaga makikitaan ng mga sintomas. 
 
Kung ikaw ay nakasalamuha sa isang pinaghihinalaang o positibong kaso nang ikaw ay sinuri, maaari kang 
palabasin sa sandaling nakumpleto mo na ang 7 araw mula sa petsa ng iyong pagsusuri kahit na bago pa 
matapos ang iyong pagka-quarantine, hangga't mananatili kang walang sintomas. 
 

7. Wala akong mga sintomas nang ako ay nagpositibo para sa COVID-19 ngunit ako ay 

nagkaroon ng mga sintomas sa panahon ng aking pagkakahiwalay.  Kailangan ko bang 

manatili sa pagkakahiwalay nang mas matagal? 

 

Nababalik sa simula ang orasan kung ikaw ay nagkaroon ng mga sintomas sa panahon ng iyong 
pagkakahiwalay.  Kung ikaw ay nagkaroon ng mga sintomas, kailangan mong manatiling nakahiwalay sa bahay 
nang hindi bababa sa 3 araw (72 oras) pagkatapos ng iyong paggaling, na nangangahulugang ang iyong lagnat 
ay gumaling na hindi umiinom ng mga gamot na nagpapababa ng lagnat at mayroong pagbuti sa iyong mga 
sintomas sa palahingahan (hal., ubo, pangangapos ng hininga) AT hindi bababa sa 7 araw na ang lumipas mula 

http://www.publichealth.lacounty.gov/


Kagawaran ng Pampublikong Kalusugan ng Los Angeles County 
 

Novel Coronavirus (COVID-19) 

Kagawaran ng Pampublikong Kalusugan ng Los Angeles County 

www.publichealth.lacounty.gov 
04/09/20 Test Results (Tagalog) 

 

- 3 - 

Gabay para sa Batay sa mga Resulta sa Pagsusuri 

 

 

 

nang unang lumitaw ang iyong mga sintomas. 
 
Kung ikaw ay nakasalamuha sa isang pinaghihinalaang kaso at nasa quarantine nang lumabas ang iyong mga 
sintomas maaari kang mapalabas sa sandaling ikaw ay gumaling at hindi bababa sa 7 araw na ang lumipas 
mula nang unang lumitaw ang iyong mga sintomas kahit na ito ay bago matapos ang 14 araw na yugto ng 
pagka-quarantine. 
 

8.  Mayroon akong mga sintomas at kakasuri lang para sa COVID-19, mayroon ba akong 

dapat gawin habang hinihintay ang aking mga resulta sa pagsusuri? 
 

Dapat kang manatili sa bahay at ihiwalay ang sarili hanggang sa bumalik ang mga resulta ng pagsusuri. Tingnan 
ang gabay para sa pangangalaga sa bahay sa website ng pampublikong kalusugan na nagsasabi sa iyo kung 
paano alagaan ang iyong sarili habang ikaw ay nasa bahay habang naghihintay ng mga resulta ng iyong 
pagsusuri. Tingnan ang mga seksyon sa ibaba para sa kung ano ang gagawin sa sandaling bumalik ang iyong 
mga resulta. 
 
Tiyakin na sabihin sa lahat ng iyong malapitang nakasalamuha na kailangan nilang i-quarantine ng 14 na araw 
pagkatapos ng kanilang huling pakikisalamuha sa iyo. Kasama sa malapitang nakasalamuha ay ang lahat ng 
mga miyembro ng bahay, sinumang matalik na nakasalamuha, at lahat ng mga indibidwal na nasa loob ng 6 na 
talampakan mula sa iyo nang higit sa 10 minuto, simula ng 48 oras bago magsimula ang iyong mga sintomas 
hanggang sa matapos ang iyong panahon ng pagkakahiwalay.  Bilang karagdagan, ang sinumang nagkaroon ng 
kontak sa mga likido ng iyong katawan at/o mga sekresyon (tulad ng naubuhan/nabahingan, naibahagi na 
kutsara at tinidor o laway o nagbigay na pangangalaga sa iyo na walang suot na pamprotektang kagamitan) ay 
kailangan na i-quarantine. Sumangguni sa utos ng opisyal ng kalusugan para sa pagquarantine sa loob ng 
bahay. 
 

9. Mayroon akong mga sintomas at ako ay sinuri para sa COVID-19 ngunit negatibo ang 

aking mga resulta, mayroon ba akong dapat gawin? 
 

Kung ikaw ay nagkaroon ng mga sintomas ngunit negatibo ang mga resulta ng pagsusuri para sa COVID-19, 
inirerekumenda pa rin namin na ikaw ay manatili sa bahay nang hindi bababa sa 3 araw (72 oras) pagkatapos 
ng iyong paggaling, na nangangahulugang ang iyong lagnat ay gumaling na hindi umiinom ng mga gamot na 
nagpapababa ng lagnat at mayroong pagbuti sa iyong mga sintomas sa palahingahan (hal., ubo, pangangapos 
ng hininga) AT hindi bababa sa 7 araw na ang lumipas mula nang unang lumitaw ang iyong mga sintomas. 
 
Mahalagang tandaan na kung ikaw ay nakasalamuha ng isang pinaghihinalaang o positibong kaso nang ikaw ay 
sinuri, dapat kang manatili sa quarantine sa buong 14 na araw kahit na ang mga resulta iyong pagsusuri ay 
bumalik na negatibo. 
 

10.  Mayroon akong mga sintomas at ang aking pagsusuri para sa COVID-19 ay positibo 

na ngayon, ano ang dapat kong gawin? 

Kailangan mong ipagpatuloy na manatiling nakahiwalay ang sarili nang hindi bababa sa 3 araw (72 oras) 
pagkatapos ng iyong paggaling, na nangangahulugang ang iyong lagnat ay gumaling na hindi umiinom ng mga 
gamot na nagpapababa ng lagnat at mayroong pagbuti sa iyong mga sintomas sa palahingahan (hal., ubo, 
pangangapos ng hininga) AT hindi bababa sa 7 araw na ang lumipas mula nang unang lumitaw ang iyong mga 
sintomas. Sundin ang mga tagubilin para sa paghihiwalay sa loob ng bahay na natagpuan sa website ng 
pampublikong kalusugan at sumangguni sa mga utos ng opisyal ng kalusugan para sa paghihiwalay sa loob ng 
bahay . 
 
Tiyakin na sabihin sa lahat ng iyong malapitang nakasalamuha na kailangan nilang i-quarantine ng 14 na araw 
pagkatapos ng kanilang huling pakikisalamuha sa iyo. Kasama sa malapitang nakasalamuha ay ang lahat ng 
mga miyembro ng bahay, sinumang matalik na nakasalamuha, at lahat ng mga indibidwal na nasa loob ng 6 na 
talampakan mula sa iyo nang higit sa 10 minuto, simula ng 48 oras bago magsimula ang iyong mga sintomas 
hanggang sa matapos ang iyong panahon ng pagkakahiwalay.  Bilang karagdagan, ang sinumang nagkaroon ng 
kontak sa mga likido ng iyong katawan at/o mga sekresyon (tulad ng naubuhan/nabahingan, naibahagi na 
kutsara at tinidor o laway o nagbigay na pangangalaga sa iyo na walang suot na pamprotektang kagamitan) ay 
kailangan na i-quarantine. Sumangguni sa utos ng opisyal ng kalusugan para sa pagquarantine sa loob ng 
bahay. 
 
 

11. Kailangan ko pa bang manatili ng 6 na talampakan ang layo mula sa ibang mga tao 

at magsuot ng takip ng mukha na tela kahit pagkatapos na nakalabas na ako sa 

pagkaka-quarantine o pagkakabukod? 
 

Dahil kami ay marami pang dapat matutunan tungkol sa novel coronavirus at kung gaano katagal ang mga tao 
ay mananatiling nakakahawa, ang lahat ng mga indibidwal ay kinakailangan na manatiling 6 na talampakan 
mula sa ibang mga tao at magsuot ng takip sa mukha na tela sa publiko kahit na ano pa ang kanilang mga 
resulta sa pagsusuri o kung sila man ay sumailalim na sa pagkakahiwalay o pagka-quarantine. 

